
        
            
                
            
        

    
	குடும்பத்திற்கு ஒரு வழிகாட்டி

	வேண்டுகோள்

	இந்த நூலில் இன்னும் சேர்க்கவேண்டிய அருமையான விஷயங்கள் உங்கள் கவனத்திற்கு வந்தால் விஜயபாரதம் பிரசுரத்திற்கு தெரிவிக்க வேண்டுகிறோம்.

	- வெளியிடுவோர்

	

	இந்த நூல்

	பாரத நாட்டின் ஹிந்து குடும்ப சூழல், உலக நாடுகளுக்கெல்லாம் ஓர் அற்புதமாகத் தெரிகிறது. உலக மக்களை ஈர்க்கிறது.

	இன்று வரை நமது குடும்பங்களில்தான் தொன்மையான ஹிந்து கலாச்சாரம் வாழ்கிறது. அதே சமயம், நமது குடும்ப உருவம், உள்ளடக்கம் இவை வெகுவாக மாறியும் வருகிறது. அதனால் பண்பாட்டு அம்சங்கள் பல குடும்ப சூழலிலிருந்து காணாமல் போயிருக்கின்றன. அப்படிப்பட்ட அம்சங்களில் சிலவற்றை, காலம் பொருத்தம் கருதி, மறுபடியும் குடும்பங்களில் தென்படச் செய்ய வேண்டியிருக்கிறது.

	இதையெல்லாம் கருத்தில்கொண்டு, பல பெரியவர்களும் குடும்பஸ்தர்களான ஹிந்து அமைப்புகளின் ஊழியர்களும் பற்பல கட்டங்களில் குடும்ப சந்திப்புகள், குடும்ப சங்கமங்கள் போன்றவற்றை நடத்தி ஏராளமான விஷயங்களைக் கலந்தாலோசித்தார்கள். சிலவற்றை நம் குடும்பங்களுக்காகத் தெரிவு செய்தார்கள்.

	அந்த சில விஷயங்கள் (பழக்கங்கள், கருத்துக்கள், எச்சரிக்கைகள், பயிற்சிகள்) இந்த நூலில் தொகுத்தளிக்கப்பட்டுள்ளன.

	அணிந்துரையில் திரு. இராம கோபாலன் குறிப்பிடுவதுபோல, நம் (குடும்பம்) வாழ்க்கை நம் சந்ததிக்கு வழிகாட்டி என்பதால் ‘குடும்பத்திற்கு ஒரு வழிகாட்டி’ என்று இந்த நூலுக்குப் பெயர் அமைந்தது. சிறப்பாக அச்சிட்டுத் தந்த அச்சகத்தாருக்கும், தொகுப்பில் உதவிய அத்துணை நல்ல உள்ளங்களுக்கும் நன்றி.

	- வெளியிடுவோர்

	

	அணிந்துரை

	[image: Image]

	இராம. கோபாலன்
இந்து முன்னணி

	ஒரு நல்ல இந்துக் குடும்பம் எப்படியிருக்க வேண்டும், ஒரு நல்ல இந்து எப்படி பேச வேண்டும், பழக வேண்டும், நடந்துகொள்ள வேண்டும், ஒவ்வொரு சிறுசிறு காரியத்தையும் நமது பாரம்பரிய முறைப்படி எப்படி செய்ய வேண்டும், ஒரு நல்ல இந்துவின் சொல், செயல், சிந்தனை பார்வை எப்படியிருக்க வேண்டும் என்பதை நாம் மறந்துவிட்டோம் அல்லது மறக்கடிக்கப்பட்டு விட்டோம். நமது பாதையை விட்டு விலகி வெகுதூரம் வந்துவிட்டோம்.

	நமக்கு என்று ஒரு தனி முத்திரை, அடையாளம், முகவரி இருக்கிறது. நாம் நாமாக இருக்க வேண்டும். அப்படியென்றால் என்ன செய்ய வேண்டும் என்ற கேள்வி எழுவது இயல்பு. இதற்கெல்லாம் நமக்கு ஒரு வழிகாட்டி குறிப்பு தேவை. எண்ணற்ற பெரியோர்கள், தாய்மார்கள் ஆகியோர் ஆழ்ந்து சிந்தித்து நமக்கு சில குறிப்புகளை தந்திருக்கிறார்கள். இவற்றை தேடித் துருவி ஆராய்ந்து ஒவ்வொரு மணியாகக் கோர்த்து ஒரு மாலையாக்கி நமக்கு கொடுத்திருப்பவர் நமது சங்கத்தின் மூத்த பிரச்சாரக்கான திரு.ஸ்ரீ ந. கிருஷ்ணப்பாஜி அவர்கள். அவருக்கு நன்றி சொல்ல வார்த்தைகள் இல்லை. இப்பொழுது நாம் பின்பற்றி வருகிற வாழ்க்கை நமது சந்ததியினருக்கு வழிகாட்டியாகிறது.

	வந்தேமாதரம்.

	இராம. கோபாலன்

	காலையில்:-

	* சூர்ய உதயத்திற்கு முன் எழுந்திருங்கள். வலது பக்கமாகவே எழுந்திருக்க வேண்டும்.

	* எழுந்தவுடன் இரண்டு உள்ளங்கைகளையும் பார்த்து, இறைவனின் பெயரைக் கூறி வணங்குங்கள்.

	* எழுந்தவுடனே போர்வையை மடித்து வைக்கவும்.

	* காலைக் கடனை முடிக்கவும்.

	* முதியோர்கள் மட்டும் ‘கமோடு’ (WESTERN TOILET) உபயோகிக்கவும்.

	* காலைக் கடன் முடித்த பின்பு கைகளை நீரினால் கழுவவும். பின்பு சோப்பு அல்லது மண்ணால் சுத்தம் செய்யவும்.

	* சிறுநீர் கழித்த பின்பு குறியை நீரினால் சுத்தம் செய்யவும்.

	* கை கழுவும் தொட்டியில் (வாஷ் பேஸினில்) நீரை வீணாக்காமல் அவசியமான அளவு உபயோகிக்கவும்.

	* முகம், கை, கால்களைக் கழுவித் துணியால் துடைக்கவும். செப்புப் பாத்திரத்திலிருந்து சுத்தமான நீரைக் குடிக்கவும்.

	* வியர்க்கும் அளவு உடற்பயிற்சி அல்லது நடைப்பயிற்சி செய்யவும்.

	* பிடித்த தெய்வத்தின் பெயரைக் கூறிக்கொண்டே குளிக்கவும்.

	* குளித்தவுடன் தலைக்கு எண்ணெய் தேய்த்து வாரிக் கொள்ளவும்.

	* உங்களுக்கு விருப்பமான சின்னங்களை நெற்றியில் இட்டுக் கொள்ளவும்.

	* சுவாமி படத்தின் முன் சில நிமிடங்கள் உட்கார்ந்து தியானம் செய்யவும்.

	உணவு வேளையில்:-

	* தரையில் உட்காந்தபடி, மனசாந்தியுடன் சிற்றுண்டி சாப்பிடவும்.

	* சிற்றுண்டி உணவு அருந்துமுன் கைகளையும், கால்களையும், வாயையும் நீரினால் சுத்தம் செய்யவும்.

	* சாப்பிடும்பொழுது வியர்த்தால், வியர்வையைத் துணியால் துடைத்துக்கொள்ளவும்.

	* சாப்பிடுவதற்கு உபயோகித்த தட்டு, டம்ளரைச் சாப்பிட்டவுடன் கழுவவும்.

	* சாப்பிட்ட இடத்தை உடனேயே நீரினால் துடைத்து சுத்தம் செய்யவும்.

	* சாப்பிட்டவுடன் பாத்திரங்களை நன்றாகச் சுத்தம் செய்து குறிப்பிட்ட இடத்தில் வைக்கவும்.

	* தண்ணீர் குடிக்கும்பொழுது எச்சில் பண்ணாமல் நீரை உயர்த்திக் குடிக்கவும்.

	* குடிப்பதற்கு ஒரு டம்ளர் தண்ணீர் கொடுக்கும்போது, டம்ளரின் வெளிப்பக்கத்தைப் பிடித்தபடி கொடுக்கவும்.

	* உங்கள் விரல்கள் நீரினுள் இல்லாதவாறு பார்த்துக் கொள்ளவும்.

	* சமையல் செய்வது, பரிமாறுவது என்பன கலைகள். அவற்றை நன்றாகக் கற்றுக் கொள்வோம்.

	* வீட்டில் உணவு / சிற்றுண்டி உண்பதற்காக ஒரு குறிப்பிட்ட இடம் இருக்க வேண்டும்.

	* சாப்பிடும் பொழுது ஒரு குறிப்பிட்ட முறையில் சாப்பிடும் திட்டம் வகுத்து அதனைச் செயல்படுத்த வேண்டும்.

	* சாப்பிட ஆரம்பிக்கும்முன் கடவுளை நினைத்து துதிப்பாடல்களை சொல்லிய பிறகு சாப்பிட ஆரம்பிக்க வேண்டும்.

	* பரிமாறும்பொழுது இருமலையும், தும்மலையும் கையால் தடுத்தால் உடனே கைகளை நீரினால் சுத்தம் செய்யவும்.

	* உணவு உண்ணும்பொழுது எதுவும் பேசாமல் நன்றாக மென்று உண்ணவும்.

	நமது பேச்சு

	* யாரையும் மனம் புண்படும்படி பேச வேண்டாம். அவசியம் இருப்பின் மாற்று ஆலோசனை கூறவும்.

	* மற்றவர் பேசும்பொழுது நீங்கள் மிகவும் கவனத்துடன் கேட்கிறீர்கள் என்பதைத் தெரியப்படுத்த, ‘ஹும், ஹும்’ என்று அடிக்கடி சொல்லவும்.

	* பேசும்பொழுது விஷயங்கள் புரியவில்லை எனில் “தயவு செய்து மறுபடியும் கூறுங்கள்” என்று கேட்டுக் கொள்ளவும்.

	* உங்களது உடல் ஆரோக்கியம் மற்றும் உங்கள் குடும்ப நலன் பற்றி விசாரிப்பவர்களிடம் உங்களது நன்றியை வணக்கத்துடன் தெரிவிக்கவும்.

	* பிறருக்குப் பிடிக்காத வார்த்தைகள் சொல்லியாக வேண்டுமெனில், மன்னிக்கவும் என்று சொல்லித் தொடங்கவும்.

	* தொலைபேசியில் தேவையான அளவு மட்டுமே பேசவும். பேச்சில் மென்மை இருக்கட்டும்.

	* தொலைபேசியை எடுத்தவுடன் உங்கள் பெயர் அல்லது ‘ஹரிஓம், ஜெய்ராம், சிவம்’ என்று உத்தம வார்த்தைகளைச் சொல்லவும்.

	* புதுப்புது வார்த்தைகளைத் தெரிந்துகொண்டு உபயோகிக்கவும்.

	* வீட்டில் பேசும்பொழுது அவரவர் தாய்மொழியிலேயே பேச வேண்டும்.

	* அதிகமான மொழிகளைக் கற்க வேண்டும்.

	* பேசும்பொழுது குறிப்பிடும் நபர் அங்கு இல்லை என்றாலும், அவரை மரியாதையுடன் குறிப்பிட வேண்டும்.

	பிறந்த நாளன்று

	* பிறந்த நாட்களை ஹிந்து பாரம்பரிய முறைப்படி கொண்டாடவும்.

	* பிறந்தநாளை ஹிந்து நட்சத்திரபடிதான் கொண்டாட வேண்டும்.

	* எண்ணெய் தேய்த்துக் குளிக்கவும்.

	* சுத்தமான உடை அணியவும்.

	* கோயில்களுக்குச் செல்லவும்.

	* தானம் செய்யவும்.

	* பெரியோர்களிடம் ஆசி பெறவும்.

	* இனிப்புகள் வழங்கவும்.

	* பிறந்தநாளின்போது விளக்கு ஏற்றி வழிபடவும்.

	* ஆங்கில தேதிப்படி கொண்டாடக்கூடாது.

	* வெட்டு, கொல்லு என்ற தீய வார்த்தைகளைப் பிறந்தநாளன்று கண்டிப்பாக தவிர்க்கவும்.

	* விளக்கு, மெழுகுவர்த்தி முதலியவைகளை ஊதி அணைப்பது கூடாது.

	கோயிலுக்குப் போவோம்

	* தினமும் கோயிலுக்குச் செல்வதை வழக்கப்படுத்திக்கொள்ள வேண்டும்.

	* கோயிலில் நடக்கும் சிறப்புப் பூஜைகள் / வழிபாடுகளில் பங்குகொண்டு உதவிகள் செய்யவும்.

	* கோயிலில் கொடுக்கப்படும் பிரசாதங்களை மிகவும் பணிவுடன் பெற்றுக் கொள்ளவும்.

	* பெண்கள் முந்தானையால் முழுவதும் உடலைப் போர்த்தியபடி முந்தானையின் நுனியால் பிரசாதத்தைப் பெற்றுக்கொள்ளவும்.

	* கோயிலை விட்டு வெளிவருமுன் சிறிது நேரம் அங்கு உட்கார்ந்துவிட்டு வரவும்.

	* கோயிலில் இருக்கும்போது உலக விஷயத்தைப் பற்றி சிந்திக்கக் கூடாது.

	* கோயிலில் இறைவனின் பெருமையைத் தவிர பிற சொற்களைப் பேசுதல் கூடாது.

	* இறைவனின் நாமத்தை சத்தமாகச் சொல்லவேண்டும்.

	* கோயிலில் உங்களுக்குத் தெரிந்த பக்திப் பாடல்களைப் பாடவும்.

	வரவு செலவு

	* ஆண்கள் எவ்வளவு அதிகமாக சம்பாதிக்க முடியுமோ அவ்வளவு அதிகமாக சம்பாதிக்க வேண்டும். (தர்மத்தின் அடிப்படையில் (அ) நேர்மையான முறையில்)

	* இல்லத்தரசி அதிக அளவில் சேமிக்க வேண்டும்.

	* நன்றாகக் கலந்து ஆலோசித்து தேவையானால் மட்டும் செலவு செய்யவும்.

	* வீட்டிற்குத் தேவையான கருவிகளை வாங்குவது குறித்தும், பயன்படுத்துவது குறித்தும் குடும்ப உறுப்பினர்களுடன் கலந்து ஆலோசித்து முடிவு செய்யவும்.

	* பணம் இருந்தாலும், இல்லாவிட்டாலும் ஆடம்பரத்திற்காகவோ அல்லது பிறர் கட்டாயத்திற்காகவோ செலவு செய்தால் நாம் லட்சுமியின் சேவகர்களாக ஆகிவிடுவோம்.

	* நாம் எல்லோரும் லட்சுமிபதிகளாக ஆக வேண்டும். லட்சுமிதாசர்களாகக் கூடாது.

	* எந்தப் பொருள்களின் விலைமதிப்பு நாட்கள் செல்ல செல்ல விலை குறையுமோ, அந்தப் பொருள்களை மிகவும் அவசியமிருந்தால் மட்டுமே வாங்கவும்.

	நல்ல பழக்கங்கள்...

	* வீட்டிற்கு வந்த பெண் விருந்தினர்கள் வீட்டைவிட்டுப் புறப்படும்போது குங்குமம் கொடுப்பது என்பது ஒரு உன்னதமான பழக்கம்.

	* வீட்டில் செய்த சிறந்த இனிப்பு / தின்பண்டங்களை அக்கம்பக்கத்து வீடுகளுக்குக் கொடுக்கும் பழக்கத்தை வளர்த்துக் கொள்ளவும்.

	* அடிக்கடி வீட்டிற்கு அருகில் உள்ள அண்டை அயலாருடன் சேர்ந்து பஜனை, ஸஹஸ்ர நாமம் போன்றவை கற்கவும், பாராயணம் செய்யும் பழக்கத்தை வளர்த்துக்கொள்ளவும்.

	* வீட்டில் உபயோகிக்க முடியாத பொருட்களின் எண்ணிக்கை அதிகரிக்காமல் இருப்பதில் கவனம் செலுத்தவும்.

	* ஊக்கம் பெறுவதற்காக, வருடத்திற்கு ஒருமுறை 2 தினங்களாவது வேறு இடத்திற்கு குடும்பத்தில் உள்ள எல்லோருடனும் சேர்ந்து சென்று வரவும்.

	* வீட்டில் பண்டிகைகள் கொண்டாட மறக்க வேண்டாம். குடும்பத்தின் அனைத்து உறுப்பினர்களும் பண்டிகைகளின் தயாரிப்பில் பங்கு பெறுமாறு செய்யவும்.

	* பிரசாதம் என்பது வீட்டிலேயே தயார் செய்யப்பட வேண்டும். வெளியிலிருந்து வாங்கிக்கொண்டு வரும் பொருட்களை நைவேத்யமாக / பிரசாதமாகக் கருத வேண்டாம்.

	* குழந்தைகள்தான் வீட்டின் செல்வம். எனவே குடும்பத்திற்குக் கெளரவம் தரும்படி அவர்களை வளர்க்கவும்.

	* நமது குழந்தைகளை நமது வீட்டிற்கும், நாட்டிற்கும், சக்தியும் பெருமையும் சேர்க்கும்படி வளர்க்கவும்.

	* வீட்டில் ராமாயணம், பாகவதம், திருவாசகம், தேவாரம், பகவத் கீதை போன்ற புத்தகங்கள் இருக்க வேண்டும். அவ்வப்போது சேர்ந்து படித்து கலந்துரையாடவும்.

	* வீட்டில் மஹாபுருஷர்கள், தெய்வங்களின் படங்களைப் கண்களில் படும்படி வைக்கவும்.

	* உன்னதமான ரசனையுள்ள காலண்டர்களை வாங்கவும்.

	* சிறிய புத்தகங்களாக இருந்தாலும், நல்ல புத்தகங்களைக்கொண்டு வீட்டில் நூலகம் அமைக்கவும்.

	* வாரத்தில் ஒருமுறையாவது உடம்பு முழுவதும் எண்ணெய் தேய்த்துக் குளிக்கவும்.

	* 15 நாட்களுக்கு ஒரு முறையாவது குறைந்த பட்சம் ஒருவேளை எதுவும் சாப்பிடாமல் உண்ணாவிரதம் / உபவாசம் இருக்கவும்.

	பெண்களுக்கு...

	* தினமும் விடியற்காலையில் எழுந்தவுடன் வாசலை தண்ணீர் தெளித்து, பெருக்கிக் கோலம் போடவும்.(துக்க நாட்கள் விதிவிலக்கு)

	* ஒரு நாளைக்குக் குறைந்தபட்சம் இரண்டு முறையாவது வீட்டைப் பெருக்கி சுத்தம் செய்யவும். துடைப்பத்தை யார் கண்ணிலும்படாமல் அதற்கு உரிய இடத்தில் மறைத்து வைக்கவும்.

	* தினமும் இரண்டு முறையாவது சுவாமி படத்தின் அருகில் விளக்கு ஏற்றவும்.

	* காலையில் கை, கால்களைச் சுத்தம் செய்த பின்னரே சமையல் அறைக்குள் நுழைய வேண்டும்.

	* வீட்டு வேலைகளில் ஈடுபாட்டுடன் ஒத்துழைக்கவும்.

	* பெண்கள் வீட்டு வேலை செய்யும்பொழுது ஸ்லோகங்கள், பாட்டுகள் பாடியபடியே செய்ய வேண்டும்.

	* பெண்கள் கூந்தலை அக்கறையுடன் பாதுகாக்க வேண்டும். வருடத்திற்கு ஒருமுறையாவது பெண் குழந்தைகளுக்கு பின்னல் பின்னி விடவும்.

	* பெண்கள் தலைவாரி பின்னும் கலையைக் கற்றுக்கொண்டு, பெண் குழந்தைகளுக்கு கற்றுத் தர வேண்டும்.

	* பெண்கள் நன்னெறிக் கதைகள், பாட்டு, விடுகதை ஆகியவற்றைக் கற்றுக்கொண்டு, குழந்தைகளுக்கு சொல்லித்தர வேண்டும். பெண்களின் நீண்ட கூந்தலைக் காப்பாற்ற முடியுமா? சிந்தனை செய்வோம்.

	

	சகித்துக்கொள்ள இயலாத நவீன நாகரிக தாக்கங்கள்

	* தொலைக்காட்சி பார்த்துக்கொண்டே சாப்பிடுவது (அ) தண்ணீர் குடிப்பது.

	* காலையில் குளிக்காமல் இருப்பது.

	* வெட்கம் கெட்ட ரீதியில் பேசுவது, உடை உடுத்துவது.

	* எந்தக் காரியத்தைச் செய்யும்போதும் என்ன பெரியதாக என்று அலட்சியமாக நினைப்பது.

	* எப்பொழுதும் பணம், சினிமா, அரசியல் பற்றியே பேசுவது.

	* வீட்டில் பெரியவர்களை உதாசீனப்படுத்துவது, வீட்டில் பெரியவர்களை வைத்துக்கொள்ளாமல் இருப்பது.

	* நமது நடவடிக்கைகள், செயல்களுக்கு எந்தவொரு திட்டமும் ஒழுங்கும் இல்லாதிருப்பது.

	* நடந்துகொண்டே சாப்பிடுவது மற்றும் கீழே சிந்துவது.

	* அனாவசியமாக செலவு செய்வது.

	* இயற்கைக்கு விரோதமாகப் பகலில் தூங்குவதும், இரவு முழுவதும் முழித்தபடி வேலை செய்வதும் மிகப்பெரிய சாதனை என நினைப்பது.

	* என் இஷ்டம், நான் எப்படி இருந்தால் உனக்கு என்ன? நான் இருப்பதே இப்படித்தான் என்று பொறுமையில்லாமல் இருப்பது.

	* ஆரோக்கியத்தை கெடுத்துக்கொண்டு பணம் சம்பாதிப்பது.

	* தியாகம், பொறுமையைக் கேலி செய்வது, தடையில்லாத, அளவில்லாத இன்ப நுகர்ச்சியும், தான்தோன்றித்தனமாக வாழ்வதும்தான் சிறந்த பண்பாடு என்று நினைப்பது.

	* தவறுகளை, இயற்கைக்கு எதிரான பண்புச் சிதைவுகளை தனிநபர் சுதந்திரம் என்ற பெயரில் நீதிமன்றம் ஒப்புதல் கொடுப்பது. (உ.ம்.) ஓரினச் சேர்க்கையாளர்களின் திருமணம், விவாகரத்து, திருமணம் செய்துகொள்ளாமல் குடும்பம் நடத்துவது.

	* அதிகாரத்தில் இருப்பவர்கள் அனைத்தும் தெரிந்தவர்கள் என்று பேசும் துதிபாடிக் கலாச்சாரம் எங்கும் பரவியுள்ளது.

	* ‘நான் மற்றவர்களைவிட வித்தியாசமானவன்’ என்று காண்பித்துக் கொள்வதற்காகக் கலாச்சாரத்திற்குக் கேடு விளைவிப்பது.

	* Branded Items-க்கு மயங்கி அளவுக்கு மீறி செலவு செய்வதும், கடன் வாங்குவதும் கௌரவம் என்று நினைப்பது.

	* உலகம் இருப்பது எனக்காக, என்னுடைய சுகத்திற்காக என்று நினைக்கும் போக்கு.

	* அயல்நாட்டுப் பொருள்களின் தரம் மிகச் சிறந்தது என்ற மன மயக்கம்.

	விபரீதப் போக்குகள்

	* பிரச்சாரத்தின்மீது உள்ள மோகம். பிறந்தநாள், இறந்தநாள், திருமணம் போன்றவற்றைப் பொதுவான இடங்களில் Banner மூலம் பிரச்சாரம் செய்வது.

	* துறவிகளையும் விட்டு வைக்காமல் அவர்களையும் Flex bannerகளில் பிரச்சாரம் செய்வதன் மூலம் தன்னுடைய சுய விளம்பரத்தைத் தேடிக் கொள்வது.

	* எந்தவிதத்திலாவது நமது பெயர், படம், செய்தித்தாளில், தொலைக்காட்சியில் வருவது ஒரு பெரிய விஷயமாக, சாதனையாக நினைப்பது.

	* அனாவசியமாக எல்லோரையும் அவர்களின் முன்னால் புகழ்வது.

	* அடுத்தவர்களின் தவறுகளைப் பெரிதுபடுத்தி பிரச்சாரம் செய்வதில் அலாதியான இன்பம் காணுவது.

	* எந்தவொரு விஷயமும் எனக்கே முதலில் தெரியும், அனைவருக்கும் சொன்னது நான்தான் என்ற பிரமை.

	* பெரியவர்கள், அரசியல்வாதிகள், துறவிகள் இவர்களுக்குப் பெரிய பெரிய மாலைகள் அணிவித்து தான் மிகவும் முக்கியமானவன் என்று காண்பித்துக் கொள்வது.

	* கொடுத்த வாக்கைக் காப்பாற்றாமல் அதுபற்றி வருத்தமோ, வெட்கமோ படாமல் இருப்பது.

	* வேறு ஜாதியைச் சேர்ந்தவனை துச்சமாக மதிப்பது, வெறுப்பது, கோபப்படுவது போன்றவைகளை வளர்த்துக் கொள்வது.

	* மாற்று அரசியல் கருத்து உடையவர்களைத் தன்னுடைய எதிரியாக நினைப்பது.

	* வீட்டில் அரசியல் கருத்து உடையவர்களைத் தன்னுடைய எதிரியாக நினைப்பது.

	* பெண் குழந்தைகள் modern-ஆக நடந்து கொண்டால் அதுவே தனக்குக் கௌரவம் என்று தாய் தந்தை நினைப்பது.

	* வீட்டில் தாய்மொழியில் பேசாமல் இருப்பது.

	* உறவுகளைக் குறிக்கும் சொற்கள் குறைந்து வருவது.

	* தொலைக்காட்சித் தொடர்களுக்கு (T.V. Serials) வீட்டின் பெரியோர்களும் அடிமைகளாகி, வீட்டின் சூழ்நிலையைக் கெடுப்பது.

	சிந்தனைக்கு

	* குளிக்கும்போது உட்கார்ந்தபடி குளிக்கவும் அப்போதுதான் உள்ளங்கால்களை நன்றாகத் தேய்த்துக் குளிக்க முடியும்.

	* இருவர் பேசிக்கொண்டு இருக்கும் பொழுது இடையில் கலந்துகொள்ள வேண்டுமெனில், அனுமதி கேட்டுப் பேசவும்.

	* கலந்து உரையாடும்போது, அனைவருக்கும் பேசுவதற்கு வாய்ப்பு அளிக்க வேண்டும்.

	* நாம் இப்பொழுது இருப்பதைவிட எப்படி இன்னும் உயர்வாக வாழ்வது என்பது பற்றி அடிக்கடி சிந்திக்கவும்.

	* புதிதாக எந்தப் பொருள் வாங்கினாலும் அதன் நன்மை தீமைகளை ஆராய்ந்த பின் வாங்கவும்.

	* தானம் செய்வது என்பது எல்லோரின் இயற்கை குணமாக ஆகட்டும்.

	* சேவை செய்வது என்பது எல்லோரின் இயற்கை குணமாக ஆகட்டும்.

	* பண்டிகை நாட்களில் குறைந்தபட்சம் வாசல், வீட்டுக் கதவுகளில் மாவிலைத் தோரணம் கட்டவும்.

	* தெய்வபக்தியும் தேசபக்தியும் நிறைந்த பாடல்களை எப்பொழுதும் உணர்ச்சிப் பெருக்குடன் பாடவேண்டும்.

	உடல்:

	* கொட்டாவி விடும்பொழுது வாயைத் துணியால் மூடிக்கொள்ளவும்.

	* தும்மல் வரும்பொழுது துணியால் முகத்தை மூடிக்கொள்ளவும்.

	* மூக்கினுள் விரலை விட்ட பிறகு கையைக் கழுவிக்கொள்ளவும்.

	நமது (ஹிந்து) தர்மம்

	* யாரும் பாவிகள் அல்ல. எல்லோரும் பரமாத்மாவின் அம்சங்களே. பாவம் செய்தால் அதற்குரிய தண்டனை கிடைக்கும். அவனைத் திருத்தி உயர்த்தி மறுபடி உத்தமனாய் ஆக்குவதற்குத்தான் தண்டனை. மறுபடியும் அவனைக் கடவுளின் நிலைக்கு உயர்த்துவதே நோக்கம். யாரையாவது நாம் பாவி என்று அழைத்தால், நம்மை நாம் மிகவும் கீழ்நிலைக்குக் கொண்டு செல்கின்றோம்.

	* கடவுள் ஒருவனே, பெயர்கள் பல.

	* கடவுள் எங்கும் நிறைந்தவன், எல்லாம் வல்லவன், அனைத்தும் அறிந்தவன்.

	* கடவுள் யாரையும் தண்டிப்பது கிடையாது. எல்லோரையும் காப்பாற்ற காத்துக்கொண்டு இருக்கிறான்.

	* நமது தர்மம் தோற்றமும், முடிவும் இல்லாமல் அனாதியாகவும், அனந்தமாகவும் இருக்கிறது.

	* நாம் எல்லோரும் ரிஷிகளின் பரம்பரையைச் சார்ந்தவர்கள். மிகுந்த புண்ணியம் செய்திருந்தால் மட்டுமே பாரத தேசத்தில் பிறக்க முடியும்.

	* “ஆத்மனோ மோக்ஷார்த்தம் ஜகத் ஹிதாயச்ச” (தனது மோக்ஷத்திற்காகவும் உலக நல்வாழ்விற்காகவும்).

	* பூஜை செய்யும் சுதந்திரம், அவரவருக்கே உரித்தான அபிப்பிராயம் வைத்துக்கொள்ளும் சுதந்திரம், கேள்வி கேட்கும் சுதந்திரம் எல்லோருக்கும் இருக்கட்டும்.

	* இந்த உலகம், பிரபஞ்சம் மனிதனுக்காக மட்டுமே படைக்கப்படவில்லை. 84 லட்சம் ஜீவராசிகளுக்காகவும்தான் படைக்கப்பட்டுள்ளது.

	* பெண்கள் எங்கு மதிக்கப்பட்டு பூஜிக்கப்படுகிறார்களோ, அங்கு தேவதைகள் சந்தோஷப்படுகிறார்கள்.

	* உணவு, கல்வி, மருந்து இம்மூன்றையும் விற்கக் கூடாது. தானமாக அளிக்கப்பட வேண்டும்.

	* காசி, ராமேஸ்வர யாத்திரை, தீர்த்த யாத்திரை இவை எல்லோருக்கும் பொதுவான கடமை.

	* All are not equal, All are one. எல்லோரும் சமமானவர்கள் அல்ல. எல்லோரும் ஓருயிர். எல்லோரினுள்ளும் இருக்கும் ஆத்மா ஒன்றே.

	* பலனை எதிர்பாராமல் புண்ணிய கார்யங்களை மட்டுமே செய்து வருபவர் மோட்சம் அடைவர்.

	* நாம் பிறருக்காக வாழ்வதுதான் வாழ்க்கை ஆகும். எனவே தியாகம் செய்தால் உயர்ந்த நிலையை அடையலாம்.

	* நாம் உரிமைகளை எதிர்பார்க்கின்றபோது, நாம் செய்யவேண்டிய கடமைகளை மறந்துவிடக் கூடாது.

	* ஒவ்வொரு மனிதனிடமும் இறைவன் இருக்கிறான். எனவே நாம் அனைவரையும் மதித்துப் போற்றி வாழ வேண்டும்.

	* புனரபி ஜனனம் புனரபி மரணம். பிறந்தவர்கள் அனைவரும் இறக்க வேண்டும். இறந்தவர்கள் எல்லோரும் மறுபடியும் பிறக்க வேண்டும். இதுவே கர்ம சித்தாந்தம்.

	* நம்முடைய உயர்வும், தாழ்வும் நம்முடைய செயல்களில்தான் இருக்கிறது. எனவே நல்ல செயல்களின் மூலம் உயர்ந்த நிலையை நாம் அடைய முயற்சிக்க வேண்டும்.

	* வீடு அமைதியுடனும், மகிழ்ச்சியுடனும் இருக்கும்போது அதுவே சொர்க்கம் ஆகிவிடுகிறது.

	* புண்ணியம் செய்தால் சொர்க்கம் கிடைக்கும். பாவம் செய்தால் நரகத்தில் துன்பப்பட நேரிடும்.

	* வசுதைவ குடும்பகம் (உலகே ஒரு குடும்பம்) என்பதே நமது நம்பிக்கை.

	* தாய் தந்தை, ஆசிரியர், விருந்தினர் ஆகியோரைப் போற்றிப் பாதுகாத்து வணங்கி வருவது நமது மரபாகும்.

	வணக்கம்

	* வணக்கம் தெரிவிக்கும்போது இரண்டு கைகளையும் சேர்த்து தெரிவிக்கவும்.

	* தலை குனிந்து பணிவுடன் வணக்கம் தெரிவிப்பது உத்தமர்களின் லட்சணம்.

	* பெரியவர்களுக்கு வணக்கம் செலுத்தும்போது தலையைக் குனிந்து கையால் தரையைத் தொடுவது ஒரு வகை.

	* சாஷ்டாங்க நமஸ்காரம் செய்வது இன்னொருவிதம்.

	* எக்காரணம் கொண்டும் ஒரு கையால் வணக்கம் தெரிவிப்பது கூடாது. அவ்வாறு செய்தால் நமது புண்ணியம் குறையும்.

	* கடவுள் முன்பும், சன்னியாசிகளுக்கும் நமஸ்காரம் செய்யும்போது அவர்களுக்கு நேராக நின்று செய்யாமல் ஒரு பக்கமாகச் சற்று விலகி நின்று செய்யவும்.

	* நமக்கு முன்பின் அறிமுகம் இல்லாதவர்கள் நமது வீட்டிற்கு வந்தால், அவர்களுக்கு முதலில் குடிப்பதற்குத் தண்ணீர் கொடுத்து, அவர்கள் தண்ணீர் குடித்தபின் நாம் யார் என்பதைத் தெரியப்படுத்தி அவர்களை விசாரித்து அவர்களுக்கு யார் வேண்டும் என்பதைக் கேட்டுத் தெரிந்து கொள்ளுங்கள். வந்தவுடனேயே ஏன் வந்தீர்கள் என்று கேட்பது நல்ல பண்பாட்டின் அடையாளம் அல்ல.

	* பிச்சைக்காரர்கள்மீது கருணை செலுத்தவும். அவர்களை உதாசீனப்படுத்த வேண்டாம். நீங்கள், எதுவும் கொடுக்காவிட்டாலும் அவர்களைக் கோபத்தினால் வெறுத்து ஒதுக்க வேண்டாம். அவர்களும் மனிதர்களே. அவர்கள் உள்ளும் பரமாத்மாவே இருக்கிறார். அவர்களும் பரமாத்ம ஸ்வரூபம் என்பதை எப்பொழுதும் நினைவில் வையுங்கள்.

	செய்யக் கூடாதவை

	* பிறர் பொருட்களை அவரின் அனுமதியின்றி எடுக்கக் கூடாது.

	* வேறு ஒருவரின் பொருட்களை உபயோகிக்க வேண்டாம்.

	* பிறரின் குறைகளைப் பற்றி பேச வேண்டாம்.

	* பிறரின் கடிதங்களைப் படிக்கக் கூடாது.

	* ஒருவருடன் பேசும்பொழுது கண்களையும், முகத்தையும் வேறுபக்கம் திரும்பியபடி பேசக்கூடாது.

	* பிறர்முன் கால்மேல் காலிட்டு அமர்ந்து, காலை நீட்டிக்கொள்வது, காலை ஆட்டிக்கொண்டே இருப்பது, நல்லவர்களின் பண்பு அல்ல.

	* எந்தப் பொருளையும் இடது கையால் கொடுக்கக் கூடாது.

	* வாயில் விரல் வைப்பது, நகம் கடிப்பது பண்பும், ஆரோக்கியமும் அல்ல.

	* நின்றுகொண்டு நீர் பருகக் கூடாது.

	* உணவு உண்பவர்கள் எதிரில் நின்றபடியே பேசிக்கொண்டிருக்கக் கூடாது.

	* நீங்கள் பேச விரும்புபவர்கள் ஏதாவது எழுதிக் கொண்டிருந்தால், அவர்கள் என்ன எழுதுகிறார்கள் என்று பார்க்க முயற்சி செய்யக் கூடாது.

	* நம்மைவிட வயதில் மூத்தவர்களிடம் வா, போ என ஏகவசனத்தில் பேசக் கூடாது.

	* நின்றுகொண்டு சிறுநீர் கழிக்கக் கூடாது.

	நல்ல பழக்கங்கள்

	* நம் தேசத்தின் மஹாபுருஷர்கள் பற்றி தெரிந்து கொள்ளவும்.

	* நம்தேசத்தை சேர்ந்த மஹாபுருஷர்களின் சரித்திரத்தைச் சொல்ல கற்றுக் கொடுக்கவும்.

	* நமது பாரம்பரியம், நமது கலாச்சாரத்திற்கே உரித்தான விசேஷங்களைத் தெரிந்து கற்றுக் கொடுக்கவும்.

	* சம்ஸ்கிருத மொழியில் இருக்கும் கவிஞர்கள், நாடகம், காவியம் இவற்றில் சிலவற்றையாவது தெரிந்துகொண்டு கற்றுக் கொடுக்கவும்.

	* ராமாயணம், மகாபாரதம் இவற்றில் உள்ள கதாபாத்திரங்கள் பெயர்கள் மற்றும் நிகழ்வுகள் பற்றிச் சொல்லும்படி குழந்தைகளுக்குக் கற்றுக் கொடுக்கவும்.

	* பாபம், புண்ணியம், தீர்த்தம், பிரசாதம், நைவேத்யம், அபிஷேகம், மங்கள ஆர்த்தி, நமஸ்காரம், புராணம், புண்ணிய கதைகள், பிரதட்சிணம், தாம்பூலம், அழிவில்லாத ஸநாதன தர்மம், மோட்சம், பஞ்சகவ்யம் என நமக்கே உரித்தான வார்த்தைகளின் அர்த்தம் தெரிந்து உபயோகிக்கவும்.

	* பூஜை செய்வது, ஆரத்தி காண்பிப்பது, நைவேத்யம் செய்வது, நமஸ்காரம் செய்வது இவற்றைக் கற்றுக் கொடுக்கவும்.

	* உங்கள் குலதெய்வம் வழிபடும் முறை, இருக்கும் ஊர் கற்றுக் கொடுக்கவும்.

	* தர்மம், அர்த்தம், காமம், மோட்சம் என்றால் என்ன என்று தெரிந்து கொள்ளவும்.

	* 4 விதமான ஆஸ்ரமங்ளான பிரமச்சரியம், கிருஹஸ்தம், வானப்பிரஸ்தம், ஸன்நியாஸம் தெரிந்து வைத்துக்கொள்ளவும்.

	* சதுர்தாம் - பூரி, ராமேஸ்வரம், துவாரகை, பத்ரி தெரிந்து கொள்ளவும்.

	* காசி, ராமேஸ்வரம், இமாலயம், கன்னியாகுமரி, அட்டக், கட்டக், கட்ச், காமரூபம் போன்ற ஊர்களை நம் தேசவரைபடத்தில் கண்டுபிடிக்கவும்.

	* உடல் நலம் இல்லாதவர்களுக்கு உதவி / சேவை செய்யும் பணியைக் கற்றுக் கொள்ளவும்.

	* வயதானவர்களுக்குப் பணிவிடை செய்ய பிள்ளைகளுக்குக் கற்றுக் கொடுக்கவும்.

	* பிறருக்குக் கொடுத்தப் பிறகு உண்ணும் பழக்கத்தைக் கற்றுக் கொடுக்கவும்.

	* தானம் செய்யும் பழக்கத்தைக் கற்றுக் கொள்ளவும்.

	* சத்தியம், உண்மை பேசுவதைக் கற்றுக் கொடுக்கவும்.

	* கொடுத்த வாக்கைக் காப்பாற்றும் விதத்தில் நடந்து கொள்ளவும்.

	* ஆத்மார்த்தமான நமது நண்பர்களின் வீடுகளில் நடக்கும் விசேஷங்கள், நிகழ்ச்சிகளில் நம்மால் இயன்ற உதவி செய்து கலந்து கொள்ளவும்.

	* அவ்வப்பொழுது வீட்டில் நம் முன்னோர்கள், பெரியவர்களின் சாதனைகளைப் பற்றிப் பேச வேண்டும்.

	* தாத்தா - பாட்டி நம் முன்னோர் தந்த கலாச்சாரத்தை வீட்டில் பேரன் - பேத்திக்கு எடுத்துச் சொல்லும் பழக்கம் மறுபடியும் வருவது நல்லது. எடுத்துச் சொல்ல நிறைய விஷயங்கள் உண்டு. சில உதாரணங்கள் ‘பிற்சேர்க்கை’யில் தரப்பட்டுள்ளது.

	

	நட்சத்திரங்கள்

	1. அஸ்வினி

	2. பரணி

	3. கார்த்திகை

	4. ரோஹிணி

	5. மிருகசீர்ஷம்

	6. திருவாதிரை

	7. புனர்பூசம்

	8. பூசம்

	9. ஆயில்யம்

	10. மகம்

	11. பூரம்

	12. உத்திரம்

	13. ஹஸ்தம்

	14. சித்திரை

	15. ஸ்வாதி

	16. விசாகம்

	17. அனுஷம்

	18. கேட்டை

	19. மூலம்

	20. பூராடம்

	21. உத்திராடம்

	22. திருவோணம்

	23. அவிட்டம்

	24. சதயம்

	25. பூரட்டாதி

	26. உத்திரட்டாதி

	27. ரேவதி

	***

	பதினாறு பேறுகள்

	1. புகழ்

	2. கல்வி

	3. வலிமை

	4. வெற்றி

	5. நன்மக்கள்

	6. பொன்

	7. நெல்

	8. நல்லூழ்

	9. நுகர்ச்சி

	10. அறிவு

	11. அழகு

	12. பெருமை

	13. இளமை

	14. துணிவு

	15. நோயின்மை

	16. வாழ்நாள்

	***

	நவக்கிரகங்கள்

	1. ஞாயிறு

	2. திங்கள்

	3. செவ்வாய்

	4. புதன்

	5. வியாழன்

	6. வெள்ளி

	7. சனி

	8. ராகு

	9. கேது

	***

	அஷ்ட லட்சுமி

	1. ஆதிலக்ஷ்மி

	2. தனலக்ஷ்மி

	3. தான்யலக்ஷ்மி

	4. கஜலக்ஷ்மி

	5. சந்தானலக்ஷ்மி

	6. வீரலக்ஷ்மி

	7. விஜயலக்ஷ்மி

	8. வித்யாலக்ஷ்மி

	***

	திதிகள்

	1. பிரதமை

	2. துவிதியை

	3. திருதியை

	4. சதுர்த்தி

	5. பஞ்சமி

	6. ஷஷ்டி

	7. சப்தமி

	8. அஷ்டமி

	9. நவமி

	10. தசமி

	11. ஏகாதசி

	12. துவாதசி

	13. திரயோதசி

	14. சதுர்தசி

	15. அமாவாசை / பௌர்ணமி

	உயிர்களிடத்தில் அன்பு வேண்டும் (பூத யக்ஞம்)

	குடும்பம் ஒற்றுமையுடன் இருக்க அக்கம் பக்கத்தில் இருக்கும் உயிர்கள் நம்மை வாழ்த்தும்படியாக நாம் வாழ வேண்டும். ‘யாவர்க்குமாம், பசுவுக்கொரு வாயுறை’ என்று திருமந்திரம் கூறுகிறது. பூத யக்ஞம் என்னும் உயிர்களிடத்தில் அன்பு செய்யும் செயல் குடும்ப ஒற்றுமைக்குப் பேருதவி செய்யும்.

	மானுட சேவை (நர யக்ஞம்)

	நம் குழந்தைகளை நிறைய மனித உறவுகள் கொண்ட மனிதர்களாக வளர்ப்பதே மிகப்பெரிய செல்வம் ஆகும். மனிதனின் இதயம். அதுவே எல்லாக் கோவில்களிலும் அழகான கோவில். ஆகவே நர யக்ஞம் என்னும் மானுட சேவை, கலி காலத்தில் தெய்வ வழிபாட்டிற்கு சமமானது என்று கூறுகிறார் சுவாமி விவேகானந்தர்.

	மூதாதையர் வழிபாடு (பித்ரு யக்ஞம்)

	மூதாதையருக்கு அஞ்சலி செய்யும் வழக்கத்தை தெய்வ வழிபாட்டுக்கும் முன்னாள் வைத்து பேசுகிறார் திருவள்ளுவர்.

	தென்புலத்தார் தெய்வம் விருந்தொக்கல் தான் என்றாங்கு
ஐம்புலத்தாறு ஓம்பல் தலை.

	இறந்துபட்ட மூதாதையரை வழிபடுவதுடன் கூடவே, உயிரோடு இருக்கும் தாய், தந்தை, மாமனார், மாமியார் ஆகியோரும் நல்லமுறையில் கவனிக்கப்பட வேண்டும்.

	தெய்வ வழிபாடு (தேவ யக்ஞம்)

	ஆலயம் தொழுவது சாலவும் நன்று. குடும்பம் ஒற்றுமையுடன் இருக்க அற நூல்கள் கூறும் அடுத்த வழி குலதெய்வ வழிபாடு ஆகும். இது தேவ யக்ஞம் ஆகும். குல தெய்வ வழிபாடு எந்த ஒரு துன்பத்தையும் போக்கவும், தாங்கிக்கொண்டு வெளிவரவும் நமக்குத் தெம்பூட்டும்.

	நன்னூல் ஓதுதல் (பிரம்ம யக்ஞம்)

	குடும்பத்தில் ஒற்றுமையை வளர்க்க அறநூல்கள் கூறும் அடுத்த வழி பிரம்ம யக்ஞம். இது நன்னூல் ஓதுவதைக் குறிக்கும். பல குடும்பங்களில் தலைமுறை தலைமுறையாக ஏதாவது ஒரு நன்னூலை ஓதிவருவது பழக்கத்தில் உள்ளது. நாடெங்கிலும் ராமாயணத்தை வீடுகளில் தலைமுறை தலைமுறையாகப் படித்து வருகின்றனர். அந்நூலில் பேசப்படுகின்ற தெய்வ வடிவுடன் நம்மைப் பிணைக்கும்.

	இப்படி பூத யக்ஞம், நர யக்ஞம், பித்ரு யக்ஞம், தேவ யக்ஞம், பிரம்ம யக்ஞம் ஆகிய உயிர் வழிபாடு, மனித நேயம், விருந்தோம்பல், மூதாதையர் வழிபாடு, குலதெய்வ வழிபாடு, நன்னூல் ஓதுதல், ஆகியவை குடும்பத்தின் உறுப்பனர்களுக்கு ஒரு அடையாளத்தையும், பெருமிதத்தையும், ஒற்றுமையையும் தரவல்லது.

	(முற்றும்)

